
orginen gau-bilera 
17:00etan zen haste­
koa Merinaldeen Pla-

zan. Baina han Espainiako 
polizia ugari, eta sorgin eta 
aker gutxi ageri zen. Poliziak 
hartua zuen Karlos III.a etor­
bide osoa, alde bietan furgo­
netak eta kale bazter guztie­
tan uniformedunak. Kazeta­
riak identifikatu zituzten eta 
inguruko espaloietan geldi­
tzen zen edozein gazte «sus­
magarri» ere bai. 

Plazan ezin eta pareko 
Amaia kalean hasi zen akela­
rre ibiltaria. Sorginak azaldu 
ziren eta hiruzpalau aker, 
atzetik protestara hurbildu­
tako herritarrak. Horpoz hor­
po Polizia. Nafarroa Behere­
ko etorbidetik Iruneko Auto­
bus geltokirako bidea hartu 
zuen protestak. Tentsioa na­
baria zen. Manifestariak es­
paloira igo eta abiatu ziren, 
gurea da kalea eta adierazpen 
askatasuna oihukatzen zuten 
bitartean. 

Vianako Printzea plazan da­
goen UPNren egoitzara iritsi au­
rretik poliziak gelditzeko eta sa­
kabanatzeko agindu zien. Mani­
festazio eskaerarik egin ez zute­
nez, ez zegoela baimenduta eta 
alde egiteko agindu zien polizia 
buruak. Manifestariak espa­
loian eseri ziren, eta kantari hasi 
ziren. Bat-bateanjendea altxatu 
eta alde egiten hasi zen. Baina, 
hara non plazaren bestaldetik 
sorgin gehiago azaldu ziren. 

Espainiako Poliziak sakabanatu egin zituen Akelarrean parte hartu zutenak. 

Borra-kolpeek 
amaitutako akelarrea 

EBko ministroen Energia Mintegiko «energia txarrak» uxatzeko 
akelarre ibiltaria antolatu zen atzo Irunean 

Hauek zaratatsuagoak ziren. 
Zintzarrien eta danborren 
soinua lagun zutela, eta belar 
gurdi eta guzti etorri ziren. 
Poliziaren aginduz sakaba­
natutako manifestazioa be­
rriro Autobus Geltokiko es­
paloian bildu zen. Akelarre­
an 500 lagun inguru bildu zen 
orduan, zaratatsu, txaloka 
eta kantari. Pauso bat bera ere 
ez atzera Europako kapitala­
ren aurka borrokan oihukatu 
zuten berriro. Tentsioa area­
gotu egin zen poliziak mani­
festarien gurdia errepidetik 
atera zuenean. Polizia mani­
festariei oldartu zitzaien. 
Medikuz atsoaguretuta ze­
goen gazte bat hartu, eta ma­
nifestaziotik atera zuen. Fur­
goneta ondora eraman zuten 
identifikatzeko. Datuak har­
tu zizkioten, eta manifesta­
ziora itzuli zen gaztea. Ondo­
ren, berriro ere, polizia bu­
ruak manifestazioa baimenik 
ez zutela, eta sakabanatzeko 
agindu zien. Dantzan, kan­

tuan eta txaloka zebilen jendea 
borra-kolpez hartu zuen Poli­
ziak eta sakanabatu egin zuen. 

Batzuk Alde Zaharrerantz 
bultzatu zituzten makilkadaka 
eta beste batzuk Gotorleku al­
dera. Behin manifestazioa saka­
banatuta, Alde Zaharreko sarre­
rak hartu zituen Poliziak eta Na­
farroako Jauregiaren ingurua 
ere. Anker dantza asko, eta sor­
gin-dantza gutxi Iruneko pro­
testan. 

Iruna 


